Програма
за работа на училишниот педагог

Вовед
Работата на училишниот педагог претставува интегрален дел на воспитно-образовната работа во основното училиште. Неговата основна улога е во функција на следење и унапредување на воспитно-образовниот процес,што претставува една програмски неисцрпна активност во која што важна улога има квалитетот на планирање и програмирање на севкупната работа во училиштето,како и нејзино објективно вреднување.
Работата на училишниот педагог е програмирана според насоките што се доставени во документот ,,Основи за програмирање на воннаставната воспитно-образовна дејност на основното училиште и на работа на стручните работници,, од 1998 година притоа почитувајќи ги насоките дадени на семинари, Биро за развој на образованието, укажувањата на Министерството за образование и наука,карактеристиките на училиштето и личниот афинитет.
Во програмата глобално се наведени работните задачи на педагогот по програмски подрачја кои што оваа учебна година ќе претставуваат негов основен стручен интерес. За да се реализираат квантитативно и квалитативно планираните содржини во Годишната Програма, педагогот изготвува месечни и седмични оперативни планирања.Тоа овозможува меѓуфазно и процесно следење на нејзината реализација. Поради карактерот на задачите времето на реализација ќе биде конкретизирано во месечните планирања(Прилог ).
Програмата за работа на педагогот во оваа учебна година е изготвена врз педагошките потреби на училиштето и некои суштински сознанија:
-Состојбите, проблемите и остварените педагошки прашања што се содржани во Годишната Програма и Годишниот Извештај за работа на училиштето минатата учебна година;
-Тежишните задачи, педагошките прашања и проблеми што се поставени во Програмата за работа на училиштето во оваа учебна година;
-Сознанија и потреби што ги бараат новите концепции и новите Наставни програми;
-Сознанија од одржани Одделенски и Наставнички Совети;
-Суштинските барања и интенции за иновирање на воспитно-образовната дејност содржани во новата програмска структура;
Тргнувајќи од фактот дека во училиштето нема други стручни соработници, педагогот своите активности ќе ги планира и реализира заедно со директорот и другите одговорни носители на воспитно-образовната дејност во училиштето. 


1.     Услови за работа на училишниот педагог

Во ООУ „ Гоце Делчев “ с.Јабланица, училишниот педагог е единствен стручен соработник, со завршен Филозофски Факултет- институт за Педагогија, ангажиран во училистето со 40 часовна работна недела.
Просторните и матерјално-техничките услови за работа на педагогот во училиштето опишани се во Годишната Програма за работа на училиштето.

2.     Воспитно – образовни подрачја

2.1   Планирање и програмирање на воспитно-образовната работа во училиштето

Работни задачи и активности
-Изработка на Годишна Програма за работа на училиштето во учебната 2019/2020 година;
-Изработка на Годишна Програма за работа на педагогот;
-Програмирање на работата на одделенските раководители;
-Програми за воннаставни подрачја и активности;
-Изработка на проекти;

2.2 Непосредно следење на воспитно-образовната работа во училиштето

Следењето на воспитно-образовната работа во училиштето има за цел да го констатира степенот на реализација на програмските активности од страна на носителите,да ги утврди проблемите и да иницира нови прашања од педагошки аспект со цел да се согледа училишната ситуација и да се изнао|аат нови соодветни мерки за отсранување на проблемите.
Воедно следењето се однесува на следење на промените и новите педагошко-дидактички прашања што ги наметнува современиот наставен процес,насочено кон анализирање и проценување на податоци за организација и реализација на наставната работа што се остварува и резултатите што се постигнуваат во училиштето,а врз основа на можностите осмислување активности за подобрување во континуитет.





Работни задачи и активности

· следење на Годишни, тематски-процесни и дневни планирања по наставни предмети;

· следење на организацијата и реализацијата на наставата по наставни предмети од дидактичко-методички аспект според можностите и условите во училиштето;

· следење на реализацијата на иновираните програми во деветгодишното основно училиште;

· посредно следење на описното оценување од 1 до 6 одд преку анализа на педагошките досиеа на учениците;

· посредно следење на формативното оценување на учениците;

· изготвување годишна  програма и месечен оперативен план за совемениот начин на оценување според кодексот за етичко оценување;

· учество во интегрирање на еко-активностите во тематските процесни распределенија

· учество во интегрирање на часови реализирани со примена на ИКТ

· учество во иработка годишна програма за одделенски час кај предметните наставници врз основа на прирачниците за образование за животни вештини

· водење професионални порфолија за наставниците;

· посредно следење на реализацијата на додатна, дополнителна настава, слободни ученички активности како и работата на стручните активи;


· непосредно следење на реализацијата на програмите за одделни воннаставни подрачја;

· следење на водењето на педагошката евиденција и документација;

· следење на успехот и постигнувањата на учениците на крајот на класификационите периоди-сумативното оценување;

· следење на редовноста, поведението и дисциплината на учениците;

· непосредно следење на сопствената работа(планирање, про-грамирање, евидентирање, документирање);
             
· учество во спроведување на активностите предвидени во Годишната програма за имплементација на проектот политика за ненасилно однесување во училиштата

· учество во спроведување на активностите предвидени во Годишната програма за работа на училиштето за имплементација на активностите за антикорупциска едукација на учениците

· изготвување Програма за советување родители на ученици во основните училишта 

· изготвување план за реализација на проекти во склоп на редовната настава 

· изготвување план за реализација на МИО активности


2.3   Советодавно-консултативна работа

Работните задачи во рамките на ова подрачје во основа се насочени кон консултативната работа со наставниците, а преку нив и со учениците и нивните родители. Глобалната цел ќе биде превземање активности во соработка со директорот и наставниот кадар за подобрување  и унапредување на наставниот процесс и намалување на негативните појави кај учениците со слаб успех, незадоволително поведение и неоправдано изостанување.
	Соработката на училишниот педагог со наставниците ќе се остварува на неколку начини: со наставник-поединец, група наставници.
Соработката со учениците ќе се остварува организирано преку училишната заедница, одделенските заедници како и преку организирање групни и индивидуални средби. Притоа ќе се води сметка за лоцирањето на потешкотиите и приблемите на учениците во учењето, наставата, семејството и т.н. морално изградување на личноста.
Имено, промените во општествениот систем, а со тоа и во образовниот систем, редефинирањето на целта на воспитанието и образованието, бараат осовременување на методите на воспитното делување на училиштето. 
Притоа важно е на ученикот да му се доближат неговите морални вредности поврзани со индивидуалниот развој, демократските вредности, толеранцијата  и другите придобивки на современото општество. Оваа задача ќе има посебно место во работата на педагогот и другите субјекти во училиштето.
Соработката на училишниот педагог со родителите ќе се реализира преку општи, групни и индивидуални родителски средби како и преку Советот на родители на ниво на училиште по потреба.Родителите ќе се информираат за педагошкиот аспект и условите преку кои се одвива воспитно-образовниот процес во училиштето, ќе се разгледуваат  мерки за подобрување, а особено ќе се настојува и бара од родителите конкретна помош за отстранување на негативните појави кај учениците. На овј план се превземаат советодавно-консултативни разговори на релација:
Педагог-ученик-родител;
Родител-педагог-наставник;
Педагог-родител-директор.
Училишниот педагог ќе учествува и во подготовката и работата на стручните органи во училиштето: Наставнички Совети, Одделенски Совети, Одделенски раководители со стручна помош во изработка и реализација на програмите за нивната работа, со анализи, сознанија и предлози за унапредување на воспитно-образовниот процес.
Активностите ќе се конкретизираат во месечните оперативни планирања.

Работни задачи и активности:

а) Советодавно-консултативна и инструктивна работа со наставници при:
1. Планирање и програмирање на наставната и воннаставна работа;
2. Изготвување на тематските процесни планирања
3. Дневно оперативно планирање
4. Инструктивна работа со одделенски наставници
5. Реализација на дополнителна, додатна настава, СУА и др
6. Водење одделенска евиденција и документација
7. Работа со проблем ученици
      8.   Формирање позитивна училишна клима во училница и училиште; 
б)Советодавно-консултативна работа со одделенски раководители при:
· Планирање и програмирање на работата на одделенскиот раководител
· Изработка и реализација на програмите за одделенски час
· Реализација на програмите од проектот „ Образование за животни вештини “
·  Работа со ученици
· Работа со родители
· Водење педагошка документација и евиденција  работа со одделенски раководители во шесто одделение
· (педагошко-псиколошки карактеристики на учениците) работа со одделенски раководители во деветто  одделение (професионална определба на учениците
в)Советодавно-консултативна работа со ученици кои:
· покажуваат асоцијално однесување, нередовност и слаб успех,   ученици повторувачи
· покажуваат успех и интерес во учењето
· разговор за содржини и прашања од воспитен карактер,  актуелни или по барање на учениците,  соодветни на конкретната популација
· работа со училишна заедница, заедница на ученици на ниво на паралелки според програми и актуелни прашања. 

3. Стручно усовршување на стручниот соработник
Стручното усовршување на стручниот соработник се одвива преку следење педагошка периодика и друга литература, друга литература од областа на педагогија,  дидактика, преку учество на семинари за училишни педагози организирани од БРО на Р.Македонија и други стручни носители и институции.
Во реализација на сопствената програма и воспитно-образовниот процес во целина, во текот на учебната година, училишниот педагог ќе соработува и со други субјекти:
Соработка со директор
Соработката со директорот ќе биде сеопфатна од стручен аспект во рамките на сите воспитно-образовни подрачја. Училишниот педагог често пати станува стручен мост меѓу директорот како прв човек во училиштето и другите субјекти (наставници, ученици);
Соработка со други учулишта
Соработката со другите училишта ќе се одвива на ниво на Актив на стручни работници од Струшкиот регион, како и преку меѓусебни консултации и консултативни средби со цел да се добијат сознанија за искуствата на другите училишта за одвивање на ВОП.
Активот работи по сопствена програма и ги следи промените во образовниот систем на планот на сопствено стручно усовршување.
Соработка со:
· Министерство за образование и наука;
· Бирото за развој на образованието;
· Државен просветен инспекторат;
Соработката ќе се остварува преку контакти и консултативни средби со претставниците на Организационата единица во Струга.

                                                                                                                                                                         
                                                                                                                                                              Педагог                                                                                                                                               
Марина Ојлескa
                                                                                                                            
                                                                                           
   


